
12. november 2018 

 

 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

 

Naalakkersuisunut apeqqut:  

 

1. Meeqqat atuarfianni pisortap pisortatut ilinniagaqarsimanissaannik piumasaqaat atuutilissappat 

tamanna Kommunenut imaluunniit Nunatta Karsianut qanoq akeqassava? 

2. Meeqqat atuarfianni pisortap pisortatut piginnaanngorsarnissaanut sulissuteqarnerminni 

Naalakkersuisut aamma / imaluunniit Kommunet piviusunngortitsiniaanerat sumut killippa? 

3. Meeqqat atuarfianni aqutsisut ataatsimut isigalugit aqutsinermut piginnaanngorsarnissaanut 

sulissuteqarnerminni Naalakkersuisut aamma / imaluunniit Kommunet  sumut killippat? 

 

(Inatsisartunut ilaasortaq Sofia Geisler, Inuit Ataqatigiit) 

 

 

 

Tunngavilersuut: 

 

Meeqqat atuarfianni pisortat ilinniagaqarnerannut tunngatillugu §37 naapertorlugu apeqqutinnut 

akissummini nr. 261-mi Kulturimut, Ilinniartitaanermut, Ilageeqarnermut Nunanullu Allanut 

Naalakkersuisoq akissuteqarnermini ilaatigut paasissutissiivoq Kommunet Ilinniartitaanermut 

Aqutsisoqarfimmut nalunaarutigisimagaa ulloq 1. oktober 2018 meeqqat atuarfianni pisortat 26-

it akornanni 7-luk aqutsisutut minnerpaamik diplomip nalingatut aqutsinermik 

ilinniagaqarsimasut.  

 

Taanna tunngavilugu apeqqutit uku saqqummiuppakka.  

 

Apeqqutit ullut suliffiusut qulit qaangiutsinnagit akineqarnissaat kissaatigaara. 

 


